
KONTROL MOZIOA

 ETXEGABEENTZAKO EUSKAL ESTRATEGIA DONOSTIAN APLIKATZEA DELA
ETA

Olaia  Duarte  Lopezek,  EH  BILDU  udal  taldeko  zinegotziak,  Udalbatzaren  Organo
Araudiaren  98.  artikulua  oinarri,  mozio  hau  aurkezten  du  Udalbatzan  azter  dadin.
Mozioa  2020ko  urriaren 19an  Pertsonen  Batzordean  aztertutako  interpelazioaren
ondorioa da.

JUSTIFIKAZIOA

2015ean Espainiako estatuak  Etxerik  Gabeko Pertsonentzako Estrategia Nazionala
onartu zuen. Bost urte pasatu diren honetan, estrategian jasotako helburu eta neurrien
% 38 soilik, inplantatu dira. Hutsune handienak etxebizitza eskubidean jarraitzen du.
Gauzak horrela, 2020rako aurreikusita zegoen ebaluazioa bertan behera gelditu da,
aurrerapausorik ez direla eman aitortzen delako. 

Euskal  Autonomia  Erkidegora etorriz,  2018ko  apirilaren  18an,  Eusko  Jaurlaritzak,
Enplegu eta Gizarte Politiketako Sailaren, Osasun Sailaren eta Ingurumen, Lurralde
Plangintza  eta  Etxebizitza  Sailaren  bidez,  Arabako,  Bizkaiko  eta  Gipuzkoako  foru
aldundiek,  EUDELek  eta  Bilboko,  Gasteizko,  Donostiako,  Barakaldoko,  Getxoko,
Portugaleteko,  Irungo,  Santurtziko  eta  Laudioko  udalek  erakunde  arteko  akordioa
sinatu zuten, 2018-2021rako Etxegabeentzako Euskal Estrategia garatzeko. 

Sinatzaileek  adierazi  zuten,  estrategia  honen  bidez,  nabarmen  murriztuko zirela  –
gutxienez  %  20–  kalean,  EAEko  udalerri  nagusietan,  lo  egiten  duten  pertsonen
kopuruak 2020rako. Oro har, 2018an 2016an baino 435 pertsona gehiago zeuden kale
egoeran.  Gure hirian 2016ko kontaketatik  2018ko kontaketara kale gorrian dauden
pertsonen kopurua bikoiztu  egin  zela  ikusita1,  2019ko iraileko  udalbatzarrean  Udal
Gobernuaren ezezkoa jaso zuen honako kontrol mozio hau aurkeztu genuen: 

1.-  Udalbatzak  hertsatuki  eskatzen  dio  Udal  Gobernuari  Etxegabeentzako
Euskal  Estrategiaren helburuak Donostian  aplikatzeko plan  bat  gara  dezala,
neurri zehatzekin. 

2.- Udalbatzak hertsatuki eskatzen dio Udal Gobernuari plan hori kale egoeran
lan egiten duten eragile sozialekin parteka dezala. 

Kale egoeran bizi diren pertsonentzako baliabide falta gehiago azaleratu da, batez ere,
konfinamendu  garaian.  Arartekoak  2020ko  ekainaren  5ean  argitaratu  zuen
gomendioaren bidez2, EAEko administrazio publikoei eskatu zien jarraipena emateko

1 https://www.diariovasco.com/gipuzkoa/duplica-cifra-personas-20181024002110-ntvo.html
2 http://www.ararteko.eus/contenedor.jsp?

seccion=s_fnot_d4_v1.jsp&title=ITXIALDIAN+ETXEGABEAK+ARTATZEN+EGIN+DITUZTEN+AHA
LEGINAK+EGITEN+JARRAITU+BEHAR+DUTE+EUSKAL+ADMINISTRAZIO+PUBLIKOEK&conten

kalean  bizi  diren  pertsonak  artatzen  osasun  alarman egindako  ahaleginei,  betiere
Etxegabeentzako Euskal Estrategiako (2018-2021) jarraibideak betez.

Gure  hiriko  egoerari  dagokionez,  zinegotzi  ordezkariak  berak  emandako  datuen
arabera,  Donostian,  konfinamendu  aldian,  etxerik  gabeko  217  pertsona  egon  dira
baliabideetan, eta etxerik gabeko 183 pertsona, baliabide horietatik kanpora (horietatik
140k ohiko  harremana dute  hiriarekin). Hau da,  400 bat  pertsonari  buruz  ari  gara
hizketan. 

Hala ere, nahiz eta hainbat gizarte taldek eta udal talde honek berak konfinamendu
aldiaren  ondoren  baliabideak  mantentzeko  eskatu,  Arartekoak  gomendatzen  duen
bezala,  Udal  Gobernuak  122  plaza  mantentzea  erabaki  du  (53  Abegi  Etxean,  22
Gauekon, 22 tutoretzapeko apartamentuetan, 25 alokairuko geletan), eta hirugarren
sektoreak, 135. Baliabide horiekin, guztira 257 pertsonari emango zaie aterpea, eta
143 tokirik gabe geratuko dira. Azken asteetan ere hiriko eraikin abandonatuetan bizi
diren  pertsonen  zaurgarritasuna  agerian  gelditu  da;  esate  baterako,  Infernua
auzunean. 

Gainera,  osasun  alarmaren  ondorioz  jarraitu  beharreko  prebentzio  neurriek
baliabideen plazen murrizketa ekarri dute: Abegi Etxeko eranskineko aforoa mugatzea,
Abegi  Etxeko  plazen  errotazio  etetea,  Hestia  eguneko  zentroaren  proiektuarekin
jarraitzeko zailtasunak eta abar.  

Azkeneko  urteetako  dinamikari  jarraituz,  hilabete  honetan  Kale  Gorrian  izeneko
ikerketari ekin beharko genioke, bi urtero bezala boluntarioen laguntzarekin gure hirian
etxerik gabe dauden pertsonen kopurua zenbatuz gau batez. Momentuz ez dugu jaso
ekintza honetarako deialdirik.  Uste dugu une erabakigarria  dela hiriko diagnostikoa
egiteko  eta  testuinguru  sozial  honetan  beharrezkoak  diren  baliabide  zein  neurriak
zerrendatzeko. 

Batzordeetan  delegatuari  gure  kezkak  azaldu  ondoren,  baieztatu  du  kale  egoeran
dauden pertsonen baliabideak hobetzeko hainbat  inbertsio  bertan behera  geldituko
direla oraingoz (eguneko zentroa, esate baterako) eta ez direla Etxegabekoen Euskal
Estrategian sinatutako helburuak lortzeko plaza berriak sortuko. 

Hortaz, azaldutako egoera kontuan hartuta, behean sinatzen duen zinegotziak honako
MOZIO hau aurkezten du:

KONTROL MOZIOA

1.-  Udalbatzak  hertsatuki  eskatzen  dio  Udal  Gobernuari  2018an  hark  sinatutako
akordioa betetzeko baliabideak eta aurrekontua bideratu ditzala; hau da, gutxienez %
20 murriztea hiriko kaleetan lo egiten duten pertsonen kopurua 2021erako.

ido=13439&tipo=8&nivel=1400&layout=contenedor.jsp&codResi=1&language=es&codMenu=395&c
odMenuPN=1&codMenuSN=376

2.-  Udalbatzak hertsatuki eskatzen dio Udal Gobernuari, urrian aurreikusita zegoen
“kale  gorrian  kontaketa”-ren  ebaluazioa  udalbatza  osatzen  dugun  taldeekin  eta
Gizarte-ekintzako  Kontseiluarekin  partekatzea  abendua  baino  lehen,  oraingo
diagnostikoa izan dezagun. 

3.- Udalbatzak hertsatuki eskatzen dio Udal Gobernuari ez dezala murrizketa sozialik
egin;  batez  ere,  zaurgarritasun  egoera  larrian  dauden  inbertsioen  kasuan,  Hestia
eguneko zentroa den bezala. 

4.- Udalbatzak hertsatuki eskatzen dio Udal Gobernuari, bereziki hotzak diren gauetan
ematen den zerbitzua (SPA deritzona) gaur egungo osasun alarma egoerako neurriei
egokitzea,  artatu  daitezkeen  pertsonen  kopurua  murriztu  gabe,  lehenbailehen
zerbitzua aktibatzeko. 

Donostian, 2020ko urriaren 23an 

Olaia Duarte López

EH Bildu udal taldeko zinegotzia

